
Tngsa Sinnhyan nqu Taywan Kiristo Cyoro Kyokay

Snhi samiy squ Yaba Utux Kayal, kmnalay mlahang squliq ki kwara
ana nanu, qutux balay qu Utux Kayal, hiya ga Mrhuw na rekisi ki
cinbwanan, musa smpung ru pchut, Laqi nya ga p’lqyun na Sere, m’laqi
kahul squ mkrakis mariya ru mtswe ta, Mrhuw Pchut na ssquliq Yesu
Kiristo, spwah nya kin’uy sbu squ zyuzika, mhugqil mtuliq mqyanux,
spkita nya squ huway ru shiyu na Utux Kayal, nway ta msblaq ki Utux
Kayal, tninun nya ga Sere, nyux maki qsahuy ta, miq squ qpzing, aki
samiy pqzyu ska na Kwara ssquliq, tehuk squ uwah loziy na Mrhuw.

Snhi samiy, sesyo hiya ga pinnwah squ inlungan na Utux Kayal, miru
squ gmabil pchut nya, musa puqing gaga na snhyan ki gnxan myan.

Snhi samiy, kyokay hiya ga linhoyan na llagi na Utux Kayal, pinlawa
nya musa ptke pchut na Yesu Kiristo, thuyay psbalay te kwara
cinbwanan ru, tgamil squ qalang nya nanak, gmluw inlungan squ squliq
kya, skahul nya gnalu ki kin’wiy, aki thuyay tamas nqu sinnlwan.

Snhi samiy, squliq hiya ga skahul squ gnalu na Utux Kayal ru

thuyay *'myuw inlungan, qehan ga swalan, balay na inlungan, mhway ki
pngsa na psyax squ Utux Kayal.

Snhi samiy, Utux Kayal hiya ga miq squ puqing, sinrxan inlungan,
kinbagan ru qalang, squliq ga maki pinbcyan squ kinnalay nya, gmluw

mtzywaw ki Mlahang squ kwara cinbwanan. Nanu yasa qu squliq ga
cyux qu cinqlangan, kinlhangan na gaga ki pila ru kya uziy qu
cinringan, kagak ru maki qu inlungan ka hmkangi balay na Utux Kayal.
Ana ga squliq ga maki gehan, Pnqun nha mtzywaw kwara qoyat
kinbaqgan qaniy, pthiriq squ squliq, kwara ana nanu ru zywaw nha ki
Utux Kayal. Nanu yasa qu squliq ga aki stama squ hway pinchutan na
Yesu Kiristo. Hiya ga bqyun na kahul squ ska na kingehan nqu squliq,
sqnutan squliq ga bigan nya zizyuw, mtnaq, thuyay msngya, maki
gsahuy Kiristo ga m’giqas na squliq, kwara cinbwanan ga musa nya
cinbwanan, ps’unan nqu mshiyu, pinngas ki ping-an. Amen

